
					Gwirwyd y dudalen hon
	
Byrddau euraid a beirddorion,

O newyddion awenyddiaeth;

Telynorion, palmwydd gleision,

Ebyr oerion, wiw beroriaeth;

Dedwydd Seion, gwaredigion,

A chyd aeron iachawdwriaeth.



Cân Moses, felus folant,— cân yr Oen

Cawn rinwedd ei haeddiant;

Cân y ffydd sydd i bob sant

Ar a ddel i'r addoliant.



Dy glod mawr hanfod mor hen,—o newydd

Fy Nuw, a'm gwir berchen,

Tragywyd y trig awen

A llais mawl i'th llys. Amen.











	
iii. AWDL Y DDANNODD.

Phisygwyr a gwyr o geraint—Brydain

A'm brodyr uchelfraint,

Dewch, mynnwch im enaint,

A dwfr da i adfer daint.



Lluddio hun a lladd henaint—edwindod

Yn dwyn dydd iselfraint.

Diau dyfod dioddefaint

A chwys dwys o achos daint.



Pa greyr, pwy fethyr, pa faint—poenodrist,

Pa nadroedd a llyffeint.

Pa ryw chwil sydd mewn cilddaint

Yn gwywo dyn gan waew daint?



Rhyw gŷn gronyn fel gwraint—o drallod

Yn dryllio fy merddaint,

